
Tað er eitt áhugavert kjak, sum hev­
ur tikið seg upp um, hvønn politiskan 
lit viðmerkjarar hjá Kringvarpinum 
hava. Vit hava merkt seinastu tíðina, 
at ávísir politikarar – og teir ókritisku 
miðlarnir á netinum – hava birt upp­
undir, at Kringvarpið velur sær við­
merkjarar, sum hava eina ávísa miss­
ión; at fella sitandi landsstýri.

Spinndoktarin hjá Edmund Joen­
sen, fólkatingsmanni, Per Højgaard, 
sum í fleiri ár arbeiddi sum óheft­
ur journalistur í Kringvarpinum, 
birtir eisini upp undir kjakið á sín­
um facebookprofili, har hann vísir 
til viðmerking hjá Sámali Matras 
Kristiansen, samfelagsfrøðingi, sum 
á Vágaportalinum – ein miðil, sum 
púra ókritisk ber alt víðari, sum ser­

liga politikarar senda inn – vísir til 
viðmerking frá Bjarna Djurholm, løg­
tingsmanni, um tað sama.

Sámal Matras Kristiansen vísir á, 
at tað er problematiskt, at Kringvarp­
ið ikki í størri mun megnar at finna 
kjakarar, ið umboða hvør sína síðu av 
einum máli, ikki minst, tí at hetta er 
ein góður háttur at lýsa fjølbroytni í 
málinum.

– Eg veit, at hetta ikki er lætt og 
tekur tíð, men Kringvarpið hevur 
skyldu at researcha og ikki einans at 
halda mikrofonir upp fyri teimum, 
ið rekast oftast niðan í Sortudýki og 
harvið eru lættast at fáa fatur á, sig­
ur samfelagsfrøðingurin við tilsipan 
til grein hjá Bjarna Djurholm um tað 
sama.

Bjarni Djurholm hevur serliga ilt 
av kjaktorginum hjá Kringvarpinum, 
har Kári Mikkelsen og Uni Arge fleiri 
ferðir hava sagt sínar hugsanir um 
landsstýrið, sum Bjarni Djurholm er 
partur av.

Sambært Vágaportalinum, so 
metir Sámal Matras Kristiansen, at 
Kringvarpið risikerar av álvara sín 
status sum óheft við sínum framferð­
arhátti. Hann heldur, at tað má vera 
eitt minsta mát fyri, hvat ein alment 
fíggjaður public service miðil kann.

Løgmaður kallar eisini 1. maidags­
tiltøk og annað fyri niðurgerðing av 
landsstýrinum.

Vit hava eisini merkt her á redak­
tiónini, at politikarar úr samgonguni 
leggja trýst á okkum um tað sama – 

eisini við skuldsetingum um, at Sosi­
alurin, Dimmalætting og Kringvarpið 
verða stýrd av Tjóðveldi og Javnað­
arflokki.

Sjálvandi kunnu politikarar hava 
sínar hugsanir og sínar konspira­

tiónsteoriir. Men demokratiskt er 
tað sera vandamikið, at valdsharrar 
leggja trýst á fjølmiðlar. Um støðan 
veruliga er so, at allir miðlar og øll 
fjølmiðlafólk eru kritisk mótvegis 
landsstýrinum, so er tó ikki vist, at 
tað eru miðlar og miðlafólk, sum eru 
á skeivari leið – ella kann tað slett ikki 
hugsast, at landsstýrið er á skeivari 
leið?

Um spinndoktarar og politiskir 
valdsharrar skulu stýra miðlunum, so 
er fólkaræðið í øllum førum á vanda­
kós.

Kringvarpið: Slakið ikki 
fyri politiskum trýsti

Bee Gees beiggin, sum hev­
ur verið sjúkur av krabba­
meini, doyði fyrr í dag 62 
ára gamal.

Robin Gibb hevur í longri 
tíð stríðst ímóti krabba­
meini, og hann hevur fleiri 
ferðir verið heilt illa fyri. Í 
apríl lá hann í koma í 12 dag­
ar, men kom púra óvæntað 
eitt sindur fyri seg aftur og 
hevði enn tá samband við 
familju sína.

Seinastu dagarnar hevur 

hann aftur verið heilt illa 
fyri, og í dag doyði hann. 
Konan Dwina og børnini 
Robin-John, Spencer og 
Melissa vóru við sjúkraleg­
una, tá ið hann andaðist.

Robin Gibb var saman 
við beiggjum sínum partur 
av poppbólkinum Bee Gees, 
sum hevur selt meira enn 
200 milliónir plátur kring 
heimin. Robin Gibb hevði 
framførslu í Føroyum í 
2009.

Robin Gibb 
deyður

Politiskt spinn og miðlar

Tá uppskot hava verið 
frammi um at hækka há­
marksferð upp í 90 km/t á 
summum vegastrekkjum, 
hava sambært Landsverki 
hesi vegastrekki verið nevnd: 
við Áir (4,5 km), í Kollafjarðar­
dali (3,5 km), við Leitisvatn (3 
km), Millum Fjarða (5 km), í 
Gøtudali-Kambsdali (3 km) 
og Kaldbaksfjarðarvegurin 
(7,5 km).

Um hetta skal gerast, skulu 
vegastrekkini broytast so 
mikið nógv � eitt nú autoerja 
setast millum vegabreytirnar 
og vegir breiðkast � at hetta 
fer at kosta fimm milliónir 
krónur fyri hvønn kilometur, 
upplýsir Armgarð Steinhólm, 
leiðari á Ferðsludeplinum hjá 
Landsverki í ársfrágreiðingini 
fryi 2008.

Hon staðfestir tí, at tað fer 
at kosta 150 milliónir krón­
ur at broyta nevndi vega­
strekki.

Hon vísir eisini á, at mun­
urin millum at koyra 80 og 90 
km/t kann vera ein spurning­
ur um lív ella deyða. Koyrir tú 
80 er vandin fyri at doyggja 
30%, um tú ert í frontal­
um samastoyti. Koyrir tú 
harafturímóti 90 er vandin 

fyri at doyggja 70%. Soleiðis 
meira enn tvífaldast vandin 
fyri at doyggja, um ferðmark­
ið verður hækkað.

Um vit rokna út, hvussu 
nógva tíð tú sparir á vega­
strekkinum millum Klaksvík 
og Havnina –  um hámark­

ferðin verður broytt á om­
anfyrinevndu vegastrekkj­
um – so sparir tú 90 sekund 
–  ella hálvanannan minutt. 
So er spurningurin, um tað 
er 150 milliónir krónur – og 
40 prosent størri vanda fyri 
at doyggja – vert...?

90 sekund skjótari millum 
Havnina og Klaksvík

Fiski­
maðurin 
seldur fyri 
eina krónu
Høgni Hoydal
kjak á síðu 26

Ung­
dómshús 
á Argjum
Levi mørk
kjak á síðu 21

